
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
[৯৪]

কে দিবে আর কে বা গ্রহণ করিবে? এ কথাই আর উঠিল না! এ ব্যাপার এই পর্য্যন্তই চাপা পড়িল।


ইমার্সন লীলা।

 তখন কেম্পের এজেহার গৃহীত হইল। ম্যাজিষ্ট্রেট সুরেন্দ্রনাথকে বলিলেন, “আপনাদিগের ব্যবহার কি লজ্জাজনক নহে? তাহাতে সুরেন্দ্রবাবু কহিলেন, আমি এরূপ ভাষা ব্যবহারের প্রতিবাদ করি।” ম্যাজিষ্ট্রেটের মুখে এরূপ ভাষা শোভা পায় না। ম্যাজিষ্ট্রেট বলিলেন, আপনি আদালতের প্রতি অবজ্ঞা প্রদর্শন করিতেছেন, সুতরাং আপনাকে অভিযুক্ত করিতেছি।

 সুরেন্দ্র বাবু। তাহা হইলে আপনি ইহার বিচার করিতে পারেন না।

 ম্যাজিষ্ট্রেট। আমি আমার কর্ত্তব্য বেশ বুঝি। ইষ্টার পর্ব্বের ছুটির সময়ে, ম্যাজিষ্ট্রেটের গৃহে আদালতের প্রতি অবজ্ঞা এই ভাবে গড়াইতে লাগিল। কাণ্ড দেখিয়া হুজুরের বন্ধুর আর এক হুজুর সুরেন্দ্র বাবুকে বলিলেন, “ক্ষমা প্রার্থনা করিয়া ব্যাপারটা মিটাইয়া ফেলূন” সুরেন্দ্র বাবু বলিলেন, “আমি তাহাতে প্রস্তুত নহি।”

 ম্যাজিষ্ট্রেট। আমি আপনাকে আর একবার সময় দিতেছি। আপনি আপনার কথার প্রত্যাহার করুন।

 সুরেন্দ্র বাবু। আমি কোন অন্যায় কথা বলি নাই, সুতরাং

